„30. MEĐUNARODNA RADIONICA O GLOBALNOJ SIGURNOSTI“ 
PARIZ -  24. JUNI 2013. GODINE
IZLAGANJE GOSP. ZEKERIJAHA OSMIĆA, MINISTRA ODBRANE BIH:

„PUT BIH KA EVROATLANSKIM INTEGRACIJAMA U KONTEKSTU GLOBALNE SIGURNOSTI“

VAŠE EKSELENCIJE,

KOLEGE I PRIJATELJI,
DAME I GOSPODO,
U IME MINISTARSTVA ODBRANE BIH, DOZVOLITE DA IZRAZIM MOJU ISKRENU ZAHVALNOST DA BUDEM DIO OVOG UVAŽENOG SKUPA. POSEBNO MI JE ZADOVOLJSTVO ŠTO MI JE PRUŽENA MOGUĆNOST DA IZNESEM NAŠE VIĐENJE O PROGRESU, ISKUSTVIMA I BUDUĆIM IZAZOVIMA SA KOJIMA SE BIH SUSREĆE NA NJENOM PUTU KA EVROATLANTSKIM INTEGRACIJAMA, ODNOSNO INTEGRACIJI U NATO, I EVROPSKU UNIJU U KONTEKSTU SIGURNOSTI U REGIJI I ŠIRE.
POJAVA NOVIH OBLIKA NEPOSREDNIH SIGURNOSNIH PRIJETNJI KAO ŠTO SU TERORIZAM, PROLIFERACIJA I UPOTREBA ORUŽJA ZA MASOVNO UNIŠTAVANJE, TRGOVINA LJUDIMA I NARKOTICIMA, RAČUNALNI KRIMINAL  I DR. OZNAČILE SU I POJAVU NOVOG RAZDOBLJA U MEĐUSOBNIM ODNOSIMA ZEMALJA, KAKO NA SVJETSKOM TAKO I NA REGIONALNOM PLANU. POKAZALO SE DA VIŠE NI JEDNA ZEMLJA, MA KAKO SNAŽNA BILA, NIJE U STANJU DA SE SAMA NOSI SA PROBLEMOM NOVIH ASIMETRIČNIH SIGURNOSNIH PRIJETNJI. 
POSEBNO SE TO ODNOSI NA MALE ZEMLJE KOJE SVOJIM KAPACITETIMA SIGURNO NISU U STANJU DA ODGOVORE NA OVE IZAZOVE, ZBOG ČEGA MORAJU RJEŠENJE I OSIGURANJE VLASTITE SIGURNOSTI TRAŽITI KROZ ŠIRE, REGIONALNE I GLOBALNE INICIJATIVE.
JEDNAKO, KAO I U DOMENU ODBRANE I SIGURSNOTI, INTEGRACIJA SE NAMEĆE KAO NUŽNOST, JOŠ I IZRAŽENIJE U OBLASTI EKONOMIJE, NAUKE I OBRAZOVANJA, ZAŠTITE ČOVJEKOVE SREDINE, I SVIM DRIGIM OBLASTIMA DRUŠTVENOG ŽIVOTA.
U TOM KONTEKSTU, BIH JE SUOČENA SA DVA POSEBNO KOMPLEKSNA IZAZOVA, PRVO, PARALELNO SA PROCESOM PRISTUPANJA U REGIONALNE I EVROPSKE SIGURNOSNE INTEGRACIJE BIH MORA DA SE BORI SA POSLJERATNOM OBNOVOM DRUŠTVA, NE SAMO U POGLEDU MATERIJALNIH KAPACITETA, NEGO I PROCESOM NJEGOVE DEMOKRATIZACIJE I USPOSTAVE MODERNE DRŽAVE, KAO I IZGRADNJOM POVJERENJA MEĐU NJENIM GRAĐANIMA, ŠTO JE IZUZETNO KOMPLEKSAN PROCES.

I DRUGO, MORA PRATITI SAVREMENE KONCEPCIJE SIGURNOSTI, KOJE SU SADA DEFINIRANE GLOBALNIM PROMJENAMA NE SAMO U DOMENU SIGURNOSTI I POLITIKE, NEGO I DRUGIH FAKTORA KAO ŠTO SU EKONOMIJA, DEMOKRATIZACIJA, INTRENACIONALIZACIJA ODNOSA I DR. 
BIH JE, TAKOĐE, ČLANSTVO U EVROATLANTSKIM INTEGRACIJAMA DEFINIRALA KAO JEDAN OD DVA STARTEGIJSKA CILJA VANJSKE POLITIKE.
U TOM SMISLU, BIH JE POKRENULA NIZ  REFORMSKIH PROCESA USMJERENIH NA STVARANJE REALNIH I KREDIBILNIH PRETPOSTAVKI ZA ČLANSTVO U NATO-U I EVROPSKOJ UNIJI. ONI NISU USMJERENI SAMO NA ODBRAMBENI SEKTOR, NEGO I NA SVE DRUGE SEGMENTE BH DRUŠTVA KAO ŠTO JE EKOMONIJA, PRAVNI SISTEM, SIGURNOSNA KOMPONENTA I DR 
PREDNOSTI BIH PRI PRISTUPANJU NATO-U I EVROPSKOJ UNIJI MOŽEMO PODIJELITI U NEKOLIKO KATEGORIJA: 
POLITIČKE PREDNOSTI
· BIH ULASKOM U NATO I EU POSTAJE PUNOPRAVNI ČLAN ŠIROKE PORODICE EVROPSKIH DRŽAVA;

· BIH „POSTAJE“ POLITIČKI VIDLJIV SUBJEKT ODLUČIVANJA NA OVOM NIVOU, TE, ISTOVREMENO, DOBIJA MOGUĆNOST PROMOVIRANJA VLASTITIH INTERESA I STAVOVA;
· BIH ČLANSTVOM U NATO-U I EU POVEĆAVA VLASTITI MEĐUNARODNI UGLED 
SIGURNOSNE PREDNOSTI

· NATO, KAO SIGURNOSNA ORGANIZACIJA, JE BEZ PRESEDANA U ISTORIJI LJUDSKE CIVILIZACIJE, SA PRIMARNIM ZADATKOM OSIGURANJA TERITORIJALNOG INTEGRITETA I SUVERENITETA ČLANICA, U POGLEDU SKORO SVIH PRIJETNJI;

· NATO NIJE DUPLICIRANI, NEGO KOMPATIBILNI SISTEM SA SISTEMIMA SIGURNOSTI UN-A EVROPSKE UNIJE I OSCE-A;

· NIJEDNA ČLANICA SAVEZA NIJE BILA U ORUŽANOM SUKOBU SA DRUGOM ČLANICOM;
· PROCES NATO I EVROPSKIH INTEGRACIJA PODSTIČE I PROMOVIRA UNUTRAŠNJU STABILNOST DRŽAVE, A TIME I NACIONALNOG SIGURNOSNOG SISTEMA U CJELINI.

EKONOMSKE PREDNOSTI

·  BIH ČLANSTVOM U NATO-U, EVROPSKOJ UNIJI KAO I DRUGIM PRIDRUŽENIM INICIJATIVAMA I OBLICIMA PARTNERSKE SARADNJE POSTAJE ČLANICA GRUPE ZEMALJA KOJE OSTAVRUJU VIŠE OD 2/3 UKUPNOG SVJETSKOG BND-A;

·  ČLANSTVO U NATO-U I EU DOPRINOSI POVEĆANJU STRANIH INVESTICIJA;

· UJEDINJENA EVROPA POSTAJE, ISTOVREMENO, VELIKO TRŽIŠTE ZA EVENTUALNI PLASMAN VLASTITIH PROIZVODA; 
·  SMANJUJU SE NACIONALNI TROŠKOVI U POGLEDU SIGURNOSTI.
MEĐUTIM, ISTOVREMENO, NE MOŽE SE POREĆI ČINJENICA DA JE U PRAKTIČNOJ REALIZACIJI OBAVEZA KOJE PROISTIČU IZ INTEGRACIJSKOG PROCESA U NATO I EVROPSKU UNIJU DOLAZILO I DOLAZI DO ODREĐNIH POLITIČKIH ZASTOJA I TEŠKOĆA U ISPUNJENJU PREUZETIH OBAVEZA.  
GDJE JE PROBLEM?

PO NAŠEM MIŠLJENJU, KLJUČNI PROBLEMI SU, PRIJE SVEGA:

1. SUBJEKTIVNI PROBLEMI - NEOPHODNOST PROMJENA U NAVIKAMA I NAČINU RAZMIŠLJANJA LJUDI U OVOM KONTEKSTU;
2. OBJEKTIVNI PROBLEMI – NATO I EU INTEGRACIJE  BIH PROVODI NA NEKOLIKO POLJA KOJA ZAHTJEVAJU KORJENITE I SVEOBUHVATNE REFORME. MEĐUTIM, MORAM DODATI ČINJENICU, DA REFORMSKI PROCESI, MA O KOJIMA DA SE RADI, UVIJEK IMPLICIRAJU OTPORE TRADICIONALNIH SUBJEKATA I PRAĆENI SU POLITIČKIM KALKULACIJAMA;
3. NEDOSLIJEDNI ILI NEJASNI STANDARDI I KRITERIJI KOJI SE U SMISLU PREDUSLOVA I ZAHTJEVA STAVLJAJU PRED BIH. NIJE NEPOZNATA ČINJENICA DA, POSEBNO ČLANSTVO U EVROPSKOJ UNIJI, POSTAJE PREDMETOM UVJETOVANJA KOJA NISU STAVLJANA PRED NOVE ČLANICE KOJE SU PRISTUPALE UNIJI U RANIJIM CIKLUSIMA PROŠIRENJA.

4. REFORMSKI PROCESI TRAŽE POSTOJANJE ADEKVATNIH LJUDSKIH I MATERIJALNIH RESURSA ZA PROVOĐENJE TIH PROCESA. U POGLEDU LJUDSKIH REURSA BIH JE BLIZU POSTAVLJENIH STANDARDA, MEĐUTIM, ŠTO SE TIČE MATERIJALNIH RESURSA ONI TRENUTNO NISU DOVOLJNI I TU MORAMO UČINITI MNOGO VIŠE, KAO NA PRIMJER, DATI PRIORITET NA ONE PROJEKTE KOJI ĆE DUGOROČNO OMOGUĆITI NE SAMO POVEĆANJE NACIONALNE SIGURNOSTI, NEGO I PRIVUĆI STRANE INVESTICIJE.

NA KRAJU, DOZVOLITE MI DA OBRAĆANJE ZAVRŠIM SA NEKOLIKO ZAKLJUČAKA:

1.  ŽELIM  DA JOŠ JEDNOM NAGLASIM  DA SE ČESTO KAŽE DA ZA BIH PRISTUPANJE EVROATLANTSKIM I EVROPSKIM INTEGRACIJAMA, NEMA ALTERNATIVU. MOJE MIŠLJENJE JE DA ALTERNATIVA UVIJEK POSTOJI, ALI JE PITANJE KOLIKO SU TE ALTERNATIVE PRIHVATLJIVE I SADRŽAJNO KVALITETNIJE OD POSTOJEĆE. 
2. U PRAKTIČNOM SMISLU, NA NATO I EU INTEGRACIJSKI PROCES BIH I NJENU POZICIJU SPRAM NATO-A I EVROPSKE UNIJE  TREBA GLEDATI KAO NA KONTINUIRAN PROCES, KOJI JE PRAKTIČNO OTPOČEO PROVOĐENJEM ODREDABA DEJTONSKOG MIROVNOG SPORAZUMA DEVEDESETIH GODINA PROŠLOG VIJEKA, POTOM PRISTUPANJEM BIH NATO PROGRAMU „PARTNERSTVO ZA MIR“  2006. GODINE, ZAKLJUČENJEM SPORAZUMA O STABILIZACIJI I PRIDRUŽIVANJU S EU 2008 GODINE.
3. NADALJE, TRENUTNA GEOPOLITIČKA SITUACIJA U ZAPADNOM BALKANU JE POZITIVNA U POGLEDU MOGUĆNOSTI DALJNJEG PROŠIRENJA NATO I EU NA OVO PODRUČJE. S TIM U VEZI, ISTIČEM DA BIH SKORAŠNJE PRISTUPANJE HRVATSKE EUROPSKOJ UNIJI VIDI KAO USPJEH I MOGUĆI IZVOR INSPIRACIJE ZA REGIJU U CJELINI. JEDNAKO TAKO, S VELIKIM OHRABRENJEM I SIMPATIJAMA PRATIMO NAPREDAK U DOGOVORU BEOGRADA I PRIŠTINE O PITANJIMA KOJA MOGU I TREBAJU RELAKSIRATI ODNOSE U CIJELOJ REGIJI.
4. POSEBAN VID SARADNJE I DOPRINOSA BIH KONCEPTU GLOBALNE SIGURNOSTI ČINI UČEŠĆE U MIROVNIM MISIJAMA, KAKO U UN MISIJI U KONGU, TAKO I U ISAF MISIJI U AVGANISTANU. TIME BIH I PRAKTIČNO IZ POZICIJE KORISNIKA POSTAJE AKTIVAN PRUŽALAC USLUGA U SISTEMU KOLEKTIVNE SIGURNOSTI.
5.  NATO I EU INTEGRACIJSKI PROCES, PREMDA JE JOŠ U SVOJOJ RANOJ FAZI, SNAŽNO PODUPIRE I PODSTIČE PROCES UNUTRAŠNJE STABILIZACIJE I DEMOKRATIZACIJE BOSNE I HERCEGOVINE.
DAME I GOSPODO, ZAHVALJUJEM VAM SE NA PAŽNJI!

